
Avtomatlaşdırılmış informasiya idarəetmə sistemləri
İnformasiya dedikdə toplanma, qeydiyyat, saxlanma və s. obyekti ola bilən faydalı məlumatlar toplusu başa düşülür. İnformasiya anlayışının ən mühüm alt anlayışlarından biri də informasiya sistemləridir. İnformasiya sistemləri tətbiq sahəsinə aid informasiyaların toplanmasını, saxlanmasını, emalını və istifadəçilərə çatdırılmasını təmin edən texniki, proqram, linqvistik və metodoloji vasitələr kompleksidir. Bu sistem müxtəlif istifadəçilərin müəyyən mövzu sahəsi çərçivəsində informasiyaya olan tələbatının ödəyir. Onun yaranmasının səbəbi də budur. İnsanlarının tələbatlarının ödənilməsində iki cəhəti nəzərə almaq lazımdır. Birincisi tətbiq sahəsinin sərhədlərinin təyin olunması və informasiya modelinin tam əhatəli və dəqiq əks etdirilməsi, ikicisi istifadəçilərin sorğularına tam və dəqiq cavab verə bilən informasiya sisteminin yaradılmasıdır. Birinci halda baxılan tətbiq sahəsi çərçivəsində informasiya sisteminin istifadəçiləri lazımi informasiyayla təmin edilməli, ikinci halda isə sorğuların tipləri və növləri təhlil edilməli, sorğuların tələblərinə uyğun və əlverişli şəkildə cavab verilməlidir.
Bu sistem həm ayrılıqda, həm də hər hansı avtomatlaşdırılmış sistemin tərkibində layihə edilə bilər. Birinci halda o, informasiya-sorğu sistemi kimi, əsasən, ayrı-ayrı şəxslərin və ya kollektivlərin informasiya tələblərini ödəmək üçün istifadə olunur. İkinci halda isə informasiya sistemi istifadəçilərə informasiya-arayış xidməti göstərməklə yanaşı, həmdə avtomatlaşdırılmış sistemin informasiya təminatı alt sistemi rolunu oynayır.İnformasiya sistemləri konkret hər hansı bir obyekt üçün yaradılır. İnformasiya sistemləri bir çox cəhətlərinə görə qruplaşdırılır. Avtomatlaşdırma dərəcəsinə görə informasiya sistemləri əllə işləyən (mexaniki), avtomatlaşdırılmış və avtomatik olmaqla üç qrupa bölünür. Mexaniki olduqda bütün əməliyyatlar insanlar tərəfindən, avtomatlaşdırılmış olduqda yarısı insan, yarısı EHM-lər tərəfindən, avtomatik olduqda isə texniki vasitələrin köməyi ilə avtomatik olaraq yerinə yetirilir.İnformasiya sistemlərini tətbiq sahəsinə görə də təsnifləşdirirlər. Bu cəhətinə görə informasiya sistemləri bir neçə sinifə bölünür: elmi tədqiqatlar, avtomatlaşdırılmış layihələndirmə, texnoloji proseslərin idarı olunması, təşkilati idarəetmə və s.Tətbiq sahəsindən asılı olmayaraq bütün informasiya sistemləri eyni komponent toplusundan ibarətdir. Bunlar funksional komponentlər, verilənlərin emalı sistemi komponenti və təşkilati komponentlərdir. Bu komponentlərin hər biri informasiya sisteminin ayrı-ayrı tapşırıqlarını (idarəetmə funksiyasını, verilənlərin emalının tipik əməllərinin reallaşdırılmasını, inforamasiya üzərində müxtəli əməllər və s.) yerinə yetirir.İnformasiya sistemi idarəetmə funksiyasını reallaşdırılmasına xidmət edir. Bunun üçün o, müxtəlif ranglı işçiləri idarə olunacaq obyekt haqqında inforamsiya ilə təmin edir, toplayır, çevirir,ötürür və emal edir.Bütün deyilənləri ümumiləşdirərək informasiya sisteminə aşağıdakı tərifi vermək olar."İnformasiya sistemi idarəetmə funksiyasını reallaşdırmaq məqsədi üçün müxtəlif rütbəli istifadəçiləri (işçiləri) idarə olunan informasiya ilə təmin edən, toplayan, ötürən və emal edən kommunikasiya sistemidir".
Avtomatlaşdırılmış idarəetmə sistemləri (AİS) - hesablamalar, informasiyaların emalı, məntiqi əməliyyatlar, hesablama texnikası, informasiya şəbəkələri və müasir informasiya texnologiyalarından istifadə etməklə insanların əqli fəaliyyətlərinin birləşdiyi və uzlaşdığı kompüterləşdirilmiş sistemlər. İstehsalın idarəedilməsi, nəqliyyat, tikinti və digər iqtisadi obyekt və proseslərdə tətbiq olunur. İnformasiya proseslərinin imkanlarının genişləndirilməsi və səmərəliliyin artırılması təyinatlıdır. Avtomatlaşdırılmış idarəetmə sistemlərinin tətbiqi insanı idarəetmə konturundan çıxarmağa imkan verməmişdir. Bu onunla izah olunur ki, idarəetmə obyektlərinin özləri və onların istismar şəraitləri mürəkkəbləşirlər, kifayət qədər olmayan və ya qeyri-müəyyən informasiya şəraitində texnikanın imtinasında yaradıcı qərarların qəbul edilməsi zərurəti meydana gəlir. Bu səbəblər, həmçinin EHM-in geniş tətbiqi, həm idarəetmə funksiyalarını, həm də insan-operatoru (İ-O) onun müxtəlif şəraitlərdə qərar qəbul etməsi üçün onu məlumatla təmin edilməsi funksiyasını yerinə yetirən avtomatlaşdırılmış sistemlərin geniş inkişafına gətirib çıxarmışdır. İnsanın informasiya təminatının geniş imkanlarına malik olan avtomatlaşdırılmış idarəetmə sistemləri informasiya - idarəetmə sistemləri (İİS) adını almışlar.
İnformasiya - idarəetmə sistemi İİS, idarəetmə obyekti (İO) (idarə olunan sistem) və ətraf mühit arasında əlaqələndirici manqadır. Bu zaman İİS əl ilə və ya yarımavtomatik  idarəetmədə idarəedici təsirlərin təşəbbüskarı olur və ya avtomatik idarəetmədə nəzarət funksiyasını yerinə yetirir.İdarəetmə obyektinin xarakteri İİS-nin prinsipial xüsusiyyətlərini müəyyən edir. Mülki aviasiyada (MA) İO kimi böyüdülmüş şəkildə hava gəmisi və aviasiya müəssisəsi ola bilər. Bu zaman aviasiya müəssisəsi anlayışına aviakompaniyalar, birləşdirilmiş aviamanqalar, ayrıca aeroportlar, hava əlaqələri agentlikləri, aviatəmir müəssisələri, tikinti-montaj idarələri, tədris müəssisələri, elmi-tədqiqat institutları daxildirlər. Əgər idarəetmə obyekti hava gəmisidirsə, o zaman bort informasiya-idarəetmə sisteminə (BİİS) baxılmalıdır, harada ki, idarəedici manqa kimi ekipaj çıxış edir. Bu halda BİİS-in əsasını hava gəmisinin pilotaj-naviqasiya kompleksi (PNK) təşkil edir.Verilmiş idarəetmə obyektində İİS kimi prinsip etibarilə havada hərəkətin idarə olunmasının (HHİ) avtomatlaşdırılmış sistemi də çıxış edə bilər (HHİ AS). Lakin bu halda HG-yə başqa bir İO kimi baxılır (BİİS ilə müqayisədə), belə ki, burada sistemin vəziyyətinin dəyişənlərinin digər yığımı analiz olunur və HG-yə maddi nöqtə kimi baxılır. Bundan başqa HG-nin idarə olunmasını dispetçer bilavasitə yox, ekipaja göstərişlərin köməyi ilə həyata keçirir, hansı ki, sonradan özü idarəedici təsirləri formalaşdırır.
